












ABSTRAK

Ang pag-aaral na ito ay naglalayong kilalanin ang mga paksa sa

sulating pormal ayon sa preperensya ng mga mag-aaral sa mga paaralang

sekundaryang ng Sangay ng Samar. Ang mga pagkakasusunod -sunod ng

mga paksa sa sulating pormal bilang preperensya ng mga mag-aaral ay sinuri

ayon sa katamtamang kalagayan. Walang mahalagang pagkakaiba ang

pagkakasunod-sunod ng mga pamuno at mga tiyak na paksa bilang

preperensya ng mga mag-aaral na nagmula sa una hanggang ikaapat na taon

na kinatawan sa lahat ng mga paaralang sakop sa pag-aaral na ito. Subalit

may ilang mga tiyak na paksa lamang na binigyan ng pinakahuling

preperensya ng kawilihan sa pagpili. May pagkakaisa sa diwa ang lahat ng

mga mag-aaral na kumatawan sa una hanggang ikaapat na taon sa iba’t ibang

mga paaralang sekundarya ng sangay ng samar sa pagpili ng mga

kinawiwilihang paksa. Ito ay isang patunay na makabuluhan ang mga

kasanayang nabatid at higit na binigyan ng ibayong pagpapahalaga ang

pagpapalawak ng mga kaisipan sa tulong ng matalinong pagsulat ng

komposisyon. Ito ay isang pagpapatunay na ang mga mag-aaral ay mabigyan

ng isang anyo ng pag-aaral na hinubog sa mga makatotohanan at praktikal na

pakikibaka sa buhay na higit na napahalagahan ang isang makabuluhang

edukasyon. Para sa rekomendasyon, dapat alamin ng bawat guro ang mga

paksang higit na nagugustohan ng mga mag-aaral batay sa antas ng bawat

taon, pangkat, gulang at kasarian upang makilala ang kanilang kahinaan at

kagalingan sa pagsulat ng komposisyon.

